
UUM ONLINE: Bagi melalui proses peralihan dari Pensijilan ISO 9001:2008 kepada ISO 9001:2015, 
pasukan audit SIRIM QAS yang diketuai Hanida Ghazali bersama Asiyah Haron dan Mary Ngu akan 
menjalankan audit pemantauan MS ISO 9001:2015 selama tiga hari mulai 18 sehingga 20 Disember 
2017. 
 
Mesyuarat pembukaan sempena audit pemantauan tersebut telah dipengerusikan oleh Prof Dr Huda 
Ibrahim, Yang Menjalankan Tugas Timbalan Naib Canselor (Akademik dan Antarabangsa) mewakili 
Naib Canselor dan hadir sama Ahli Jawatankuasa Pengurusan Universiti (JPU) di Bilik Mesyuarat 
Jabatan Hal Ehwal Akademik, semalam.  
 
Prof Dr Huda berkata, pihak universiti akan terus memberikan komitmen dan akur dengan saranan 
kerajaan untuk memastikan sistem pengurusan berkualiti. Menurutnya, UUM sentiasa bersikap terbuka 
untuk menerima sebarang cadangan atau teguran bagi tujuan penambahbaikan tersebut. 
 
"Saya berharap semua warga universiti dapat memberikan komitmen penuh dan kerjasama sepanjang 
proses audit pemantauan ini dijalankan," ujarnya. 
 
Sementara itu, wakil juruaudit SIRIM QAS, Hanida Ghazali berkata, audit yang dijalankan itu 
merupakan audit pemantauan dan untuk menaiktaraf Pensijilan ISO 9001:2008 kepada ISO 
9001:2015.  
 
Juruaudit yang dilantik oleh pihak SIRIM QAS akan mengadakan lawatan audit ke Pusat 
Tanggungjawab serta Pusat Pengajian di UUM sepanjang tiga hari proses audit ini berlangsung. 

